
ஶ்ரீமத்³வீரந்ரு’ஸிம்ஹநாமந்ரு’பதேர்பூ⁴தே³வ ஹத்யா வ்யதா²ம்
தூ³ரீக்ரு’த்ய தத³ர்பிதோஜ்ஜ்வலமஹாஸிம்ஹாஸநே ஸம்ஸ்தி²த: ।

ஶ்ரீமத்பூர்வகவாடநாமகபுரே ஸர்வேஷ்ட ஸித்³தி⁴ப்ரத:³
ஶ்ரீபாத³யதீந்த்³ரஶேக²ரமணி: பூ⁴யாத்ஸந: ஶ்ரேயஸே ॥ 1॥

பே⁴ரீ மஞ்ஜுள காஹலீ முக² மஹாநாநாவித⁴ ப்ரோஜ்வல
த்⁴வாந்தத்⁴வாந நிரஸ்தவாதி³ நிசய:ஶ்ரீபாத³ராஜோஸ்து ந: ।

ஸௌவர்ணாமல த³ண்ட³சாமரஸிதச்ச²த்ரோரு ஹைமோல்லஸத்
யஷ்டித்³வந்த்³வஸுபஞ்சவர்ணவஸநோ பூ⁴யாத்ஸ ந: ஶ்ரேயஸே ॥ 2॥

பாத³த்ராணயுக³ம் க்வணத்ஸுசரணத்³வந்த்³வேந ஸம்யோஜ்யதத்
து³ஶ்ஶாஸ்த்ரம் பத³கஞ்ஜரக்ஷணயுகே³ ப³ந்தீ³க்ரு’தம் கூஜதீ ।

தீ⁴ராந்மோசயதேதி ப³ந்தி³ஷு புரோக³ர்ஜத்ஸு ஸிம்ஹாஸநம்
க³ச்ச²ந்மௌக்திக கஞ்சுகோஜ்ஜ்வலதநுர்பூ⁴யாத்ஸந: ஶ்ரேயஸே ॥ 3॥

நாநாஶாக ஸுப⁴க்ஷ்யபாயஸக்⁴ரு’தம் ப்ராஜ்யாந்நபு⁴க்த்யாஜநே
நிந்தா³ம் குர்வதி காநநம் க³தவதே யஸ்மை த³தௌ³ஶ்ரீபதி: ।

ம்ரு’ஷ்டாந்நம் ஸக்⁴ரு’தம் பயோத³தி⁴யுதம் ஸோபஸ்கரம் காநநே
கோ³பீநாத²பதா³ப்³ஜ ஸக்தஸுமநா: பூ⁴யாத்ஸந: ஶ்ரேயஸே ॥ 4॥

சைத்ரேமாஸி கடோ²ரபா⁴ஸ்கரகரைஸ்ஸந்தப்தகா³த்ராகி²ல
ஸ்வாந்தேவாஸிபி⁴ரர்தி²பி: ⁴ ஸ்வதபஸா நிர்மாய ரம்யம் ஸர: ।

ஸாராமோ யதிபுங்க³வ: பரிஜநாநப்யாயயா மாஸயா-
ச்சா²யதோய விஹீந காநநதலேர்பூ⁴யாத்ஸந: ஶ்ரேயஸே ॥ 5॥

த்வம் சேந்மாம் ஜயஸித்³தி⁴சாமரது⁴நீம் க³ச்சா²விநோசேத்ததா³
ஸந்யஸ்தோப⁴வ பண்டி³தேதி ஸத³ஸீ க்ஷோணீபதே பத்ரிகா ।

ஆலேக்²யப்ரியஶிஷ்யவர்ய யதிநா யத்யாஶ்ரமம் வாதி³நம்
ஜித்வாதா³பிதவாம்ஶ்சதஸ்ய ஸுமதீர்பூ⁴யாத்ஸந: ஶ்ரேயஸே ॥ 6॥

வைராக்³யாமலப⁴க்திநிர்மல மஹாஜ்ஞாநாதி³ பா⁴க்³யோஜ்வல:

ஶ்ரீமத் ஶ்ரீபதிரங்க³விட்ட²ல பதா³ம்போ⁴ஜ ப்ரபா⁴வம் ஹ்ரு’தீ³ ।
ஸ்மாரம்ஸ்மாரமஹர்நிஶம் நிஜமஹாநந்தா³ப்³தி⁴மக்³நோ கு³ரு:

லோகாநந்த³கரோரு ரம்யமஹிமா பூ⁴யாத்ஸந: ஶ்ரேயஸே ॥ 7॥
யத்³வ்ரு’ந்தா³வந ஸேவயா பு⁴வி ஜந: ப்ராப்நோதி ஸௌக்²யம் மஹத்

யத்³வ்ரு’ந்தா³வந ம்ரு’த்திகாபி நிடிலே ப⁴க்த்யா த்⁴ரு’தா ஸேவிதா ।
பூ⁴தோச்சாடநகாரிணீ க்ஷயமஹாபஸ்மாரகு³ல்மாதி³கா

நேக வ்யாதி⁴நிவாரணைககருணிர்பூ⁴யாத்ஸந: ஶ்ரேயஸே ॥ 8॥
இதி ஶ்ரீவிஜயீந்த்³ரயதிவிரசிதம் ஶ்ரீபாத³ராஜஷ்டகம் ஸம்பூர்ணம் ।

